
< LE GOUVERNEMENT

DU GRAND-DUCHE DE LUXEMBOURG
Ministére de I'Energie et de
I’Aménagement du territoire

Département de I'énergie

Gemeinsam Antwert vum Minister fir Energie, Claude Turmes, der Ministesch fir Emwelt, Klima an
nohalteg Entwécklung, Joélle Welfring, an der Inneministesch, Taina Bofferding, op d’parlamentaresch
Fro n°7483 vum 19. Januar 2023 vum éierewderten Deputéierte Marc Goergen iwwer “Pompes a
chaleur”

1. Fannen och bei der Regierung Iwwerleeunge statt, fir an Zukunft de Kaméidi iwwert ee Schallrechner
ze bewderten?

Falls jo, wou sinn d'Aarbechten drun, wat ass fir Létzebuerg geplangt a bis wéini waert esou ee Modell fir
Létzebuerg stoen?

Falls nee, firwat net?

Wéi an der Antwert op d’QP 6217 beschriwwen, ass de Choix vu Wirmepompele mat gerénge
Schallemissiounen e Krittéar, fir eng Subventioun (Klimabonus) fir eng nei Warmepompel kénnen ze kréien
(Reglement grand-ducal du 7 avril 2022 déterminant les mesures d’exécution de la loi du 23 décembre 2016
instituant un régime d’aides pour la promotion de la durabilité, de I'utilisation rationnelle de I'énergie et
des énergies renouvelables dans le domaine du logement).

Mat de rezenten Upassunge vun désem Reglement gétt zu Létzebuerg e Schallrechner agefouert, deen als
alternativ Method zougelooss ass, fir duerzeleeén, dass d’Schallschutz- (Immissiouns-)Grenzwaerter op der
Grenz zum Noper agehale ginn.

Dése Schallrechner gétt fir Létzebuerg op Basis vum daitschen (an idem éistrdicheschen) Schallrechner
entwéckelt. D’Aarbechte si scho gutt fortgeschratt, an deen neie Létzebuerger Schallrechner waert dem
Secteur praktesch zditgldich mat der Publikatioun vum ugepasste Reglement zur Verfiigung stoen.

2. D'Ministesch schreift an hirer Antwert och, dass d'Gemengen eleng Kompetenz hunn, fir de Kaméidi,
dee vun den Installatiounen ausgeet, ze reegelen:

De Kaméidi, dee vun techneschen Equipementer ausgeet, also och dee vu Widarmepompelen, kann duerch
Gemengereglementatiounen gereegelt ginn.

Deemno kann et gutt sinn, dass eng Warmepompel, déi ee bestémmte Kaméidis-Waert iwwerschreit, an
enger Gemeng erlaabt ass, an dir anerer awer net. Ass d'Regierung hei der Meenung, dass dés Approche
déi richteg ass? Falls jo, firwat wéll een net higoen an eenheetlech technesch Reegelen um gesamten
Territoire festleeén?

Et ass esou, datt et an de Bautereglementer vu ville Gemengen elo schonn Dispositiounen zu den
»équipements techniques fixes” gétt, wourénner och Warmepompele falen. Dobai hu vill Gemengen sech
un den aktuellen Dispositioune vum Reéglement-type sur les Batisses, les Voies publiques et les Sites (RBVS,
Bautereglement) orientéiert, d’Gemengenautonomie erlaabt et hinnen awer, déi proposéiert
Dispositiounen un déi lokal Gegebenheeten unzepassen.

D’Regierung schafft aktuell un enger Upassung vun désem Réglement-type, wou speziell och d’Thema
Schallschutz a Schallimmissioune vu Warmepompelen (betraff sinn hei haaptsachlech Loft-/Waasser-
Warmepompele mat engem Baussegerat - Artikel 69 am aktuellen RBVS vun 2018) waert ugepasst ginn, fir
de Gemengen en aktualiséierten a prezis formuléierten nationale Kader ze ginn, deen dann idealerweis vun
de Gemengen, émmer am Respekt vun der Gemengekompetenz, an hire spezifesche Bautereglementer




émgesat gétt. An deem Kontext huet och schonn en Echange mat de Klimaschéffe stattfonnt, a verschidden
Echangé mat de Gemenge sinn amgaangen.

Létzebuerg, de 3. Maerz 2023
(s.) Claude Turmes
Minister fir Energie

